
4. Matia në Lis.


5. Malsija e Lezhes (Zhuba) në Molung, ké Dardha Kerbucë.


6. Dibra ?


7. MaIsija e Krues në bendë.


8. Malslja e Tiranës në Martanesh.


9. Malslja e Elbasanit?


10. Laberila (Arbërija)?


11. Arbënija në Larushk.


12. Kurbini në Djerr të Selitës, në Laç Sebaste.


13. Luma në Bicaj.


14. Hasi?


15. Malsija e Gjakovës tu Vorret e Shalës.


16. Dukagjini në Koder të Shen Gjergjit (Shosh).


17. Puka tu Qyteti i Pukës.


18. Postripa në Qytet tu Xhamija (Drishte).


19. Mbishkodra tu Kisha e Brigjes Rapshë.


20. Kelmendi në Qafé të Berdelecit.


21. Capa (Zadrima) në Dajç.


?? Nikaj në Merteur tu Kisha e Nikajvet.


?? Merteur e Krasniqe tu Blîni i kuvendit (Selîmaj).




§.1113. Burrat e bashkuern në kuvend rrijn në gjymës rrethit: ashtû qi të mùnd të shofin shoqi shoqin e po u thirr kush. të két shteg per me u dukë nder Krenë e Pleq.




§.1114. Burrat e dheut në kuvend rriin t'armatisun.




§.1415. Sà te jené në kuvend burrat e dheut, s'kà tager kush i huej me u perzie nder 'ta.




§.1116. Nder gjygje e peshime Krenët e Pleqt rrijn në vedi e Vogjlija në vedi.




§.1117. Krenët e Pleqt rrijn në kuvend mbas prijet e tagrit.




§.1118. Në kuvend, sà të flasë niani, t'jerët do të ndigiojn e të heshtin.




§.1119. Çashtjet e vogla e të kapmet, qi kà katundi shoq me shoq, Pleqt e katundit bashkë me Sterpleq e Vogjli kan tager me i zhgarkue.




§.1120. Çashtjet e randa, qi i perkasin njij fisi mbarë, do të peshohen e do të pleqnohen prej Krenvet të fisit bashkë me Pleq, Sterpleq e Vogjli.




§.1121. Çashtjet, qi i perkasin njij krahine mârrë - ase shtetit, - do të peshohen nder kuvende të pergjithshme: "burrë per shpi".




§.1122. Fiala e randë nuk bahet në kuvend.




§.1123. Kanûja s'bân qi të shahet kush në kuvend, po bani kush két pûnë, do të giobitet mjé në 5 desh.




§.1124. Po i thà kush kuej, se rréné ne kuvend, do të giobitet mjé në 500 grosh.




§.1125. Po i a shkrepi kush kuej armen në kuvend, shpija i digjet e siellsi i armés grihet kuvendisht
e shkon gjakhupës.

